
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অমর প্রেম
১৫ আসিয়া এই কয় বৎসরে তাদের দুইটি ছেলে ও একটি মেয়ে হইয়াছে। কথিকা বার বৎসরের, ছেলে রামপ্রসাদের বয়স ৯ বৎসর, ছােট মেয়ে যুথিকা ৬ বৎসরের—খােকা বৎসরখানেকের। যুথিকা ওখােকার মাঝে আর একটি শিশু আসিয়াছিল, কিন্তু কয়েক দিনের বেশী আর সে পৃথিবীতে থাকে নাই।
কিন্তু যে সুখের আশ্বাসে সুহাসিনী বিদেশে আসিয়াছিল সে সুখ কি সে পাইয়াছিল ?
বেলা ৬টা আন্দাজ মনােহর রামপ্রসাদকে লইয়া বাসায় ফিরিল। রামপ্রসাদ সেই কখন বেলা ১০টায় তাড়াতাড়ি দুটি ভাত খাইয়া গিয়াছিল—আর সমস্ত দিনটা কিছু খায় নাই ; ক্ষুধায় মুখ শুকাইয়া গিয়াছে। তাড়াতাড়ি জুতা জামা খুলিয়া ফেলিয়া বইখানি একটা কুলুঙ্গিতে রাখিয়া বলিল, মা, বড় ক্ষিদে পেয়েছে—শীগগির কিছু খেতে দাও না।
বলিয়া চট্ করিয়া হাতে মুখে জল দিয়া মায়ের কাছে আসিয়া বসিল।
মনােহর পাশের ঘরে যাইয়া একখানি পাখা লইয়া আস্তে আস্তে বাতাস খাইতে লাগিল।
সুহাসিনী দুখানা রুটি ও একটু তরকারি ছেলের সম্মুখে দিয়া । জিজ্ঞাসা করিল-স্কুলে খাবার কিছু খাসনে কেন? সেই কোন্ সকালে খেয়ে যা!
নয় বৎসরের ছেলে এক টুকরা রুটি মুখে পূরিয়া বেশ বিজের মত বলিল, খিদে তাে তেমন লাগে না; বাবা খেতে বলেন নােক, আমি খাইনে।

		 এই পাতা শেষ সম্পাদিত হয়েছে ১১:২৯টার সময়, ১৫ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

